
1 Petoro

1 Petoro, na Yesu Kristo wane aposolo, nogo
Anutuno nei nerep magukoune ma wesaknunge,
nine din bun wiri more yau yaup ariu paki kepe
banem ge arimami, Pontus, Galatia, Kapadosia,
Asia so Bitinia, njinane kibi iwa qe pibonmaile.
2 Anutu Magak enje mokaka detki pake, ea wane
rokopko ma wesaknunge, paki ernine Asuinerno
nibuki, nei nerep kunener so koboboine okangoi,
eamo Yesu Kristo wane don dere tewek okangei,
wane so enjine werjeminerno sauknungi, libe qekei
wane, yale okannunge.

Wane mosop so peamno jinano maine wat-
watko payake.

Gege Maine Qeliwo Tomanone Pamaike

3 Nene Anutu, Waomze Yesu Kristo wane Ma-
gaine bakomine kitojem, onoka wane erne qom
borik zok suaine pa manmaikane, Yesu Kristo
seu seuo yine ma wisikae kaki wieke, eao eqne
gege musele nene ma wakone ynebonge, eamo
gege wane dereret gege yewarop gewatrnonge.
4 Eso ea wane nene deze pore alakane, Anutuno
mosopine zok suaine yei nerep magukoune erane
wareka gemaike, ea wane welaine okangene. Ene
yewa warekaki, weti geliwo nenane pamaike.
Yewao, enje mi gotosiake, me kine kine manergo
mi mataliake, me mi mida leleake. > Mosop
yewa mo ninane binek, pyine Anutu detlukka
okanmami, wane mali malip ninane ra more

enane zonomro ware kaulukki, mayakatneka
pamageki, Yesuno koso zinge yibuyakane naso
suaine didiwo wakonlukeake.

6 Nine mosop ea wane batne okane gemami,
no ukude iwa yemo naso bamgoka yine maine
wet borik detmami, onoka wane liwe liwek
kine kine wakone liwek nungi, nine wikile dere
silury soringe more togolekei. 7 Liwe liwek
korop ea, yemo mali malipryine togole so libe
libe koboboine pamaike me mida, ea wane kine
wakoniakane liwek kayake. Gol, tanik yewaka
nei edo kine kine pelekine ea gerepko mitpi,
sinoine kutno, ea mo yeine, so gol earjo welainane
binek kine ma wakoniake. No pinane mali
maliprjine yemo manerop lewine kakapa suaine,
gol wane rokop midakaka, ea wane Waom erqe
mali maliprjine yalewaka liwek kayake, paki
maine exne togoleake. Pakimo, Yesu Kristo sari
lotkeake, Kaiwe Naso yewao 1ine barn wet pe-
sek so geli ewe zonom so bakom mawa mawa
marat kaikei. & Nine Yesu mi kakoi, no siluy
wet maep okanka okanmami, so erjane nunmaike,
nine naso iwao depineno ene mi kamami, o
silun wetyinenjo detluke malipka okanmami,
pakimo, yjine wet menar kakapa suaine, so sim-
ile manerop yei anano maine mi ra wakon ra
wakone, ea detka okanmami. ° Onoka wane yjine
mali malip yinane wele so ona ona yinane mena
menar) ea wane wele marat kamami, wane wet
pesek okanmami.

10 Mena menar), ea wane propet ene bororom
zuarggoi, so kaululukkoi, pakiso, erje mosop yewa
Anutugo gine yiboniake, ea wane don rawakon-

goi. 11 Kristo wane Asuine kotoeno geke, oo
Kristo ene wikile kine kine dere arimage, koso
geli ewe zonomine ma more geake, ea wane
weteno don motki, enje naso diawao ea wakoni-
ake, so ea daleo sari wakoniake rau paki, ea wane
kine deskei wane ma zuar) okangoi. 12 Anutuno
propet rawakone sikan onge, yemo ene urata
maikei, eamo ennenane ra more midakaka, yemo
nido menarngei wane rau paki, ene kine kine ea ra
wakongoi. Wane pjine ukude Don Maine rawakon
ra wakon aposolo enjano yine detmami, Anuturo
Asu Koboboine geliwo nine talekaki ket more,
enane zonominero gesinongi, ene Don Maine ea
ra gelanangoi. Anelo ene yaleka don maine ea
wener) desikei wane simile det okanmami, 1o
ranaemami.

Anutuno  Gege  Qelananerop  Gekenane
Nedorake

13 Miti wane kine detluke gemami, ea wane
nine wetrnine maulukeu paki, diam 1ine ma more
koto ninane sawe gekei. Wet wisika gekei, paki
wet dereretnine weku motpi, Yesu Kristo sari
lotkeake, naso yewao, mosopine yjiboniake, eaoka
payake. 14 Anutu wane anaine tewekkei, paki
mokaka gelar geu paki, gegeyine qebinkau, qom
riwe riwe ea wane gelit geqge okange, yale misuk
okanikei. 15 Ea wane tungo yemo, njine kine kine
iwa yale miti dereret magu wele, so gegeyine
ea mo Waom wane gelit geqe okane more, yine
okanikei, koropno koboineka okanikei, onoka
wane, Anutu ene koboboineka gemaikerno nine
pidora newan nungane, 1ido yalewaka enerop

koboboine gekei. 16 Anutu wane Papiano iwa
yale ramaike, “Na Koboboine gemailane, pine
yalewaka koboboineka gekei.”

Anutuno Kine Kine Lewine Suaineno Qolenonge
17Nine Anutu menenkau paki, Magak ora okan-
mami, ene nei korop tanik manik kine kine okan
okanmami, ea wane rokopko nei bonep bonep

kineene ma wakone okan onmaike. Eso ea wane
pine iwa kulit kepeo gemami woka, kaet nyungi

Anutu ewine kito gekei. 18 Nine gege mage
borikine, wele midaine, aso nnabokop yine enano
nine makoi, eamo onokakayno qolenune more,
siwotyungi mulap midaine okangoi? Ea njine mo
det waremami, eamo kine kine lewine ketkele,
silwa me golno mi golenunge, midakaka! 19 Nine
borikino pine siwore gekok nunge yemo, kine
kine lewine suaine, Kristono, ene lama mede-
une yale sotine me diine midaine. 20 Anutu
ene mokaka geli so kepe mi ma wakon otke,
naso yewaoka ene Kristorjo urata ea mayakane
ra mange, eso wako wakon eamo nado naso
qoeakane okangi, pinane ra more wakonge.
21 Ono gesinnungi, nine Anutu detlukka malip-
kakoi, Anutu seu seuo rjine ma wirikkaki wisikae
wieke, so geli ewe zonomine mange. Eso yali-
nane yinane mali malipyine so teba tebayine
Anutu wano makatake pamaike.

Kima Kima Gekenane Miti Donno Ma
Wisikaenonge
22 Nine don wele ea dere tewekkoi, wane ona
onanine saukkau, libe libe okange, paki kimakop
nine mali malip korop enerop kima wele okangoi.

Ea wane ukude pine nidomka korop wet maep

manerop gei koto njino njinerjo saki okannagukei.

23 Nine wako wakon musele eamo waet mida

midaine, eanjine mi wakongoi, yemo Anutu wane

don, gegeinerop so papa togon gorop, earine
wiriu paki wakongoi. 24Ea wane don Anutu wane
don sogino kibi iwa yale geqinero ramaike,

“Nei korop eye touk zubaine yale, eso erane kibi
maepene korop touk zuraine yale. Touk
ene seukeake, eso zuraine buratke kepeo
gakeake, 25110 Waom wane don yemo papa
togon pa ariake.”

Don ea, Don Maine miti rjei edo inano ma sarira

gelaygangoi.

2

Waom Ene Wesi Togogole Gegeinerop So
Magukoune Ene Libe Libe, Sot Midaine

1 Don ea ragelanan yungoi, ea wane pine
nidomka borikine kine kine korop qelir) warekei,
isi don manerop mi raikei, me sola mawa mawa,
me gom riwe riwe me gube gesat me det
worik okane don nade yade rara, ea yeine geliy
warekei. 2 Paki, nerep medep musele abubu
wakonmami, eye yale okane more naso banem
oya ona ninane namu maine libeka ea wane simin
nuniake, eso yine yewa neu paki, maine suakei
so menangei. 3 Ea wane Anutu wane Don sogine
mo kibiwo geqine, earo iwa yale ramaike, “Nine
Waom wane wet maep, eamo kau paki detpi
simile nunge.”

4 Waom wano sariu, ene wesi gegeinerop,
mat mama nei erfe kau, lewine midaine okangi
nadekka birakakoi, nyo Anutuno yemo detki
lewine suaine, wawaine okangi, ma wakonka
more, mat wesi bosirn togogole birakake. 5 Nine
wesi gegeinerop yale okane sariu, paki, nine
nidomka solanine sunkau, Anutuno gyinane sola
ebu more, Asu wane Bakom Urum biranune,
mat mamaike, Urum yewa Kkotino yine bay pris
koboboine urata maikei. Nine Kristo wane ra
more Urum koto Anutu ewine Kkito Kkito, so
miti urata mau menarngi, Anutuno ka more
siminkayake. ¢ Anutu wane don sogine kibiwo
geqine mane, yewarno iwa yale ramaike,

“Na mat mama, wesi lewine suaine mane ma
wakongole, eamo na ukude mat ma to-
goleakane Zion bonagao mat mamaile, ea
wane njei mane ene ea malipka lukkayake,
ene maine mi gamukayake.” 7 Wesi iwa
malipka lukkaikei, ninano yemo Kristo epe
wesi bosiy togogole lewine suaine okan-
maike, no mi malipka lukkaikei, enane
yemo Kristo ene detpi bosin pelelekatne
yale,

“Wesi yewa mat mama nei ene qaisikka gelingoi,
eano geinge more wesi bosin togogole
okange.”

8 Ea wane Anutu wane Donno mane iwa yale kito

nedanmaike,

“Wesi yewano qunge, nei kieene gegulok
warekei, wesi togogole yewano quyge,
bary rasukei.”

Ene kieene qegulokke rasukei, onoka wane, Don
Maine mi malipkakoi, mo sogine Anuturjo yalewa
wakon oniakane so dere togoleke, ea wane rokop
wakoniake detke.

9 So Anutuno Kristo ene yalewa wakononi-
akane mo detke, o njine yemo yalewaka Anuturo
mo ma wakon nunge, njine Nei Waom Yesu wane
pris, yine nei yerep magu kunerine, rine Anutu
enine yei nerep magukoune, yine Anutu masi

tanikine weku mane ea wane don Kisiine ra
gelananbi sua ariakane ma wakonnunge. Orgo

pine panaman kotino njine yidora tebarune more,
enine gelanan maepino biranunge. 10 Nine sogino
Anutu wane nei yerep magu mi okane gekoi,
wane silur) ukude yemo eyine nei nerep maguk-
oune okanmami, sogino nine Anutu wane wet
menary ea mi detkakoi, njo silur) ukude iwa yemo
yine erine wet menar ea mo makoi.

Anutu Wane Qelit Mama Okane Gekene

11 Kimakopne, na nine pidanbe detpi! Nine
nei lobo yale iwa kulit kepeo gemami! Nine so-
lapine misuk geligkau bailalay) wane gelit qeake,
bailalay) eano wetyine matali kayakane naso
banem okan okanmaike. 12 Nine qelan enane
keueno gegepine mayakatneka geu, gelan ene
gegenine mayakatne, ea kaulukeu paki, borikine
mama 1jido rau ra, ea barn yeine qelingeu, paki
Anutu sariake, kaiwe naso yewao, ewenine ki-
tokei. 13 Nine Waom Yesu wane rau paki, neino
numa kine kine motkoi, yewa tewek warekei.
Roma Kepe Nei Waom Wawaine ernane don dere
anaene tewekkei. 14 So ware ware ketkele

enane anaene tewekkei, eye kepe yei waomno
nei borikine mama, ene makoboe oniakane bi-
raonge, so nei yerep masi tanikene mayakatne
ma okanmami, 1jei yerep yaline enje yemo mawa
onikei. 15 Anutuyo okanikei wane ra okanmaike,
yemo iwa yale, Nei gelanine gelan don, ra siuk
okanmami, ene yinane tanik manik mayakatne
yewa kau paki, don rara wane rokop mi okanikei.
16 Anutuno borikinane mulap mo siwot nungi,
ululuy geke gemami, 1o yine yale geu paki,
misuk raikei, “Na mo maine yau yaup gewe, earjo
turugine mane mi okaniake me?” O, Midakaka!
Eamo eye turupninerop wener okanmaike yine
maine Anutu wane qelit geqe gekei. 17 Ea wane
nine ei korop enane eweene kito okanikei, ei
kimakop pine mali malip korop ene wet maep
okanonikei, Anutu wane kaetyungi, Roma kepe
nei waom anaine tewekkei.

Yesu Wane Kie Tapot Mogare Wikile Desikene

18 Qelit mama, fjine ware ware kopyine eweene
kitou paki, ayaene tewekkei. Ware ware
pelekine so momoineka mida, ene donene to-
gogole wener), ea wane 1jine erane doneene so
anaene wener) tewekkei. 19 Anutu erne ea wane
raki paki, ban mosop nuniake, pine siluy wik-
ile manerop detmami, yemo Anutu wane rau
paki, yale det okanmami. 20 Nine sot korop
okanbi, kumunamno ea wane ra yinguwi, bau
wawa midaine geu, ea wane lewine onokaka
zinge njiboniake? No rjine masi maine okanbi, ea
wane ra wikile nibonbi, bau wawa midaine wikile
desikei, yemo Anuturo ea wane raki paki, mosop

guniake. 21 Anutu ene ea wane raki paki, njidora
newanrnunge, onoka wane, Kristo orjom yjinane ra
wikile peikki paki, numaine sikannungane, yine
enane kie tapot yewa maine mogasikei. 22 Yesu
ene sot mane mi okange, isi don mane anaino
pine saketki, nei maneno mi detke, o midakaka.
23 Kristo ene masi worik okankau paki, don
qgotkoine olatpi, eye turugnine don gotkoine mi
mainge edange. Ene wikile manbi, turuyine qom
sua don mi edange, ene iwa yale detke, “Anutu
enje wano wanokze koboboine, orjom nanane kine
dere wanok okaniake.” 24 Kristo onjom nenane
borikineze peikki, kutno waki kauke ari kiber
gabego rasikke, wane nene maine borikinezane
ra more seukenane, eso koboboine gegezane gege
maine gekene, so enane kubetineno pinane sot
kubetnine maki osike. 25 Nine lama yale, nu-
marjine qelinge touko ket yau yaup ariwarekoi,
wane ukude yemo mo Anutuno pibu sa bi-
ranjungane Welayine, so ona ona ninane Ware
Ware enjane rjadino mogare arikei.

3

Nao Nanom Don

1-2 Nine Waom eyine mogare arimami, rokop
yalewaka nerep nine naokop nine enane bango
ketkele gekei, 5o nei eyanoyine natne ege Anutu
wane don dere mi malip kakeiwo, yemo ene bar
yerewekopeene ninane tanik manik mayakatne,
donyine midaine, gege magernine bailalar gorop
mida, yalewa geu paki, njaokopnine eweene Kki-
tokei, so eype pinane masi tanik manik ea ka

more ene yalewaka Anutu malip kaikei. 3 Nerep,
pine solanine mauluke more kibi maep korop
gege, ea waneka misuk detokangei, leweyine
manerop mauluke yaso yaso, me kikum ebe
ebek, me takot laplap kibine lewinerop kine kine
masi eaka mida. 4 Ea wane turunine yemo,
nine kotoninane kibi wele ea maikei, kibi maep
ea papa togon, eano wet pesek so kotoyino tik
siuke payake, ea yemo lewine suaine, Anuturo
kaki menageake. > Miti nerep sogine gekoi, ene
wetene Anutu wano motpi paki, numa yaleoken
okane kibi maep weteno aukoi, paki naokopene
enane bango ewene kito ge more maulukone
gekoi. 6 Sara ene yalewa okange, ene Abraham
anaine teweke geki paki, iwa yale orake, “Nanane
Waomne.” Nine ukude Sara wane borasokoune
okanmamiwo, yemo pine kine kine maineka
okangei, so aokoprnine edo gelay okanbi ea wane
pine misuk kaet okangei.

7 Nei yine yaleka nanowekoprine enerop boro-
rom gekei paki desikei, ene nerep zonomene
midaine, ea wane 1jine ewe Kkito kitoinerop okan
ongei, onoka wane ene yaleka yinerop Anutu
wanorgine gege wane mosop bar wener makei,
nine yewa okangeiwo, yemo kine kine manerno
mere menenyine ea milenkayake.

Nine Doku Tau Tau Magu Daleo Okannagu
Gekei

8 Nine doku tau tau magu ea wane daleo
okannagu gekei? Yemo iwa yale, yine korop
dereret weku so wet wekuka ma gekei, njine ki-
makoppine wet maep okanonikei, so maulukone

more ketkele bororom gekei, 9 Masi qotkoine
okanyunbi, nine turunine masi qotkoineka misuk
okan onikei, me soaknunbi, yine turuyine misuk
soakonikei, ea wane turuyine yemo mosop
onikei, onoka wane, mosop yemo Anuturno mo
yiboniakane ra yidangi paki, ea wane ra nidora
newan nunge. 10 Anutu wane Don sogine kibiwo
mo geqine earo yale kito nebonmaike,

“Mane ene gege wane simile kamaike so, naso
maine marat kayakane okan kamaikeo,
ene don gotkoine mane mi rayake, so isi
don rara ea qelin) wareake. 11 Eyje qotkoine
nadekka more maine ea okaniake, epye
peam nei magu zuage keueno maratkaki
paki ea mogare ariake. 12 Waomno pei
koboboine enano deine pore wareongi
paki, naso bagem mene meneneene det
okanmaike, no borikine mamami, yemo
nadekon okanmaike.”

Qelan Nei Ene Wikile Wakon Noniake Ea Wane
Girem Don
13 Nine kine kine mayakatne ea okanikei wane
sorin borin okanbi, marno bar matali qetali okan
nyuniake? 14 No yine gege mage mainane, wikile
kutnino wayakeo, yemo nine wet pese desikei,
Anutuno bar mosop nuniake! Nei enane misuk
kaet nuniake, so dere mezet mi okangei. 15 No
wetpinero yemo Kristo ma walukkau koto pino
geake, so wetnine birakau Waom rninano paki,
ewine Kkito gekei. Eweke more naso banem pei
mane maro titi geson pibuki, yine wetrnineno
Anutu wane don kine kine tebaka gemami,

ea wane kine ra gelangan olasikei. 16 No ea
yemo wet pesek so ewe kito kitorop okane ra
gelanangei, wet dereretnine warekau gelanan
gorop payake, yale okane yine Yesu Kristo wane

dokoine okane more kine kine maine okan-
mami, ea wane ra more gelarn edo isi don ra

mabaik okan okanmami, o nado yemo pinane
gegernine so masinine mainero erane isi don rara,
ea tileke sikanongi, kau paki, bary gamuoniake.
17 Onoka wane, kine kine maine okanmami, ea
wane yemo Anuturo detki, maine wikile kutyino
wayake, no borikinane wikile kutyino wayake,
dereret eamo qotkoine. 18 Kristo ojom pinane
ra seukke, ene atak weku eaoka borikine korop
ea wane seukki midake, ene nei maineno nei
borikine enane seukke, yemo nine iwenrnune ari,
Anutu wano biranuniakane, yale okange. Epe
solarop gekane geu seukke, no Asurop gekane
ma wisikae kake. 19 Yesu kibego seuke more
deyesereo pake, ea wane keuno, naso yewao nei
sogine miti midaine, ge more seukoi, enano ari
miti edange, ene weteene maingeu rap. 20 Iwa
yemo 1jeiwa Anutu anaine teweke ewine mi Kki-
tou paki, borikine kine kine loutne so umatne
mau, ere ongi mi menargi, raki doku gakumno
enguwareke. No naso yewa Noano Anutu wane
don malipka toma ge more seki make, yei nerep
ewekinenoka sekiwo wakoi, ene 8 noku, sekiwo
metpi dokuno sese onge. 21 Eamo doku tau tau
ea wane girem don ea sikanonge, wane ukude
nine miti dokuo tauonbi, Anutu wane don malip-
kau paki, ene ma menaynune okanmaike. Earfo
solaninane dika mi sauk okanmaike, ene Anutu



1 Petoro 3:22 xiii 1 Petoro 4:3

tebakaki sari wetnine mauluke saukki libe ge
gelangi gunulemaike. Eano Yesu Kristoro yjinane
sot wane ra more seuke koso wieke, yewao ma
menannun okanmaike. 22 Anutuno ene geliwo
birakaki wake paki, Anutu wane wonino qeli
ewe zonomineropro mere more, afjelo wawaine,
so geli netne zonom gorop, korop ea wareongi,
enane bango ge waremami.

4

Yesuno Wikile Detkane Nene Yaleka Dere More
Borikkine Nadekkakene

1Yesu ene solaine wikile detkane, njine yaleka
okanikei, wane ma togole naguwi paki, dereret
weku eaka wetkekei, onoka wane mane ege
Yesu wane ra more solaineno wikile desiake,
wikilejo wet dereretne ma menankaki, yemo
borikinerjo koso mi ma pese kayake, ene borik-
nane zonom yuanka more koboboine geake. 2 Ea
wane ukude yemo pine kepeo gege gemami-
woka, gegeyine ea korop Anutu wane simileyo
warekaki gekei, nei qomene riweki borikine ma-
mami, earjo midakaka. 3 Nine gei bano gesakoi,
yewao naso loutne geligeu paki, nei gelan edo
okane gekoi, tanik yewa okangoi, yine gelay
gegernine gelin warekoi, yemo borikine yau yaup
mama, wetro bailalar) qole gole, doku togole nat
geqe nene, osom berek nat geqge nene, bat ma
more newanonbi ari doku togole zok neu paki
gelay qe more, wenip qotkoine oka okan, so
lopio eyjane gelitene ge more menenon mergenon,

ea mado madoyine. 4 Eso iwa yemo jine (e-
lan) pei egano takotke more gege mage wekuka
zubaine so qazazanka mi okanmami, wane ene
oynaene qaemaike, paki eyne yine don qotkoine
npidanmami. > No ene bay kineene Anutu wano
rau paki don urata makei, ee mo 1ei seu se-

une so Wlslkaune kineze ma wakoniakane ewek-
maike. ¢ Kine iwa yale wane, Yesurjo Don Maine

ea nei sogine miti midaine seukkoi, erjano yaleka
miti edange. Yemo erne solaenero maine yei
numa qotkoine pamaike, ea wane rokopko, korop
turuyine marat kakei, eso ona oynano yemo wet
maingeu paki, ene gege maine Anutu gemaike,
yale waka gekei wane, ea edange.

Urata Medep Maineno Anutu Wane Metezamot

Maine Matokeake
7 Yeye kine kine korop goeakane, naso mo

bomilemaike, ea wane nine koto yinane sawe
so titilne geu paki eweke more mernenkakei.
8 Kine kine korop ea wane kutno yemo pine
kimakoprine enerop wetrine kotinerjo wet maep
okan nagu gekei, onoka wane, wet maeprno ki-
makopyine okan onikei, yemo bar enane sot
turunine maine mi mainge ebonikei, wet maeprno
sotze loutne ea kawetka waremaike. 9 Nei ki-
makopyine ene njinane matko waikeli, rjine exyjane
matko maine waikei, yale okane don kutne
midaine, mapi mapik okan nagukei. 10 Nine ko-
ropyo Anutu wane mete zamot bonep bonep kine
mane kine mane mawarekoi, wane mete zamot
yewa mageu, paki nei kimakop gnine natne eye
kito gesinyy ebukei wane, Anutu wano rine mete
zamot kine mane ea makoi. 11 Mane erje miti don

rayake, yemo Anutu wane don okaniake, mane
ene gesi gesiny urata mayake, yemo Anuturyo
zonom maniake, ea wane rokop mayake, pakiso
yeye kine kine ea wane bakom mawa mawa,
yemo Kkorop Yesu Kristo wane ra more Anutu
okankakene, enano geli ewe zonom so gelanan
tako rakot pa ariake. O, Weleka.

Doku Tau Tau Magu Gemaineno Yesu Wane Ra
More, Wikile Dere Wetpese Maratkakene

12 Kima maep kopne, liwe liwek wikile teine
pinane Kkutyino waki wikile detmami, ea wane
oyanine misuk qaeake, eamo kine kine mi wako
wakone kunepine yinano wakonmaike. 13 Ea
wane 1jine Kristorop wikile qeturage detmami,
wane wet pese desikei, paki gemage qeli ewe
zonom wakoniake, naso yewao 1ine maine wet
pese dere more oi bakom suaine okangei. 14 Nine
dere worik okan nune qaisik nunikeiwo, yemo
nine wet menar desikei, onoka wane, yine
Kristo wane enet binekine mageu, paki enane
dokoine okanmami, ea wane kine yemo Asu
wane geli ewe zonom, Anutu wane Asuro rjinane
kutko geake. 15 Ninano nine maneno nei mane
geki seukeake me, kobu wane, me masi tanik
gotkoinane, me wawaine okane rei natne enane
kine kineene kobu wara warar, ea wane wikile
dereret eamo misuk okaniake. 16 No pine miti
wane ra more wikile kine kine okan nunikeiwo,
yemo 1jine ea wane misuk gamu nuniake, onoka
wane, pyine doku tau tau magu, Kristo wane
enet binek magemami, ea wane Anutu bakomine
kitokei.

17 Kine ma wakon ma wakon urata kie kiek
ea wane nasoine mo bomilemaike, wane Anutu
enine nei nerep magukoune enano alakane ki-

neene ma wakoniake. Kine ma wakon mawakon
urata ea yenano kiekeakeo, yemo yeiwa Don

Maine Anutu wanorjine sariki, mi dere malipkau

paki nadekka okanmami, eyjano daleo bary maki

qoeake? Ea yemo mi qoe goene! 18 Ea wane

Anutu wane Papiao yale ramaike,

“Nei maine erjane mena menar yemo umatne,
no Anutu midaine so borikine mama enge
yemo daleo wakon oniake? Ene bar umat
togogole marat kaikei.”

19 Eso ea wane pei natne ene Anutuno detki
menargi, wikile kuteno wayake, nei yewa ene
gege mageene koboine gekei, paki oya oryjaene ko-
ropka Mawakon Mawakoneene sunka manikei,
ene naso banem rara togon donine ea wareka
okan onmaike.

S

Ware Ware Nine Anutu Wane Lama Magu
Wareonikei
1 Nine doku tau tau magu eynane fetne gemami,

pine nanane don yidanbe detpi, na yaleka netne
gemaile, na dene qominero kawe Kristo ere wik-
ile detke, na enane kine rara, so geli ewe zonom
wakoniake, yewao na bay welaine okanikale.
Na pidanbe detpi. 2 Nine lama magu Anu-
tuno metenino bira onge, enane ware ware
okangei, pakiso, Anutuno okangei wane wetke
yibonmaike, ea wane rokopko bau wawa midaine
mauluke wareone gekei. Nine uratayine makei,

yemo lewine qole nunikei wane wetkeu paki,
maine misuk makei, nine urata ea wetnineno
simile detkau paki makei. 3 Nine njei nerep magu
yewa wareonikei wane raki paki metenino bi-
raonge, ea nei waom solanoka okan one more to-
goleka ware ongeiwane misuk okangei, njine lama
numa sikan onbi paki bororomgo wet maepko
alakane ebongei. 4 Paki gemage, lama enane
Ware Ware Suaine, Yesu lotkeake eao yine bay
marok geli ewe zonomine wener wagi wagine
sutke paki bori worine midaine ea makei.

> Nei qaluwit, nine yaleka nidanmaile, nine
Iei suaine enane bango ketkele gekei, so yine
koropro ketkele geu paki, gelityine genagu gekei,
ea wane Anutu wane Papiao iwa yale ramaike,
“Anutu ene nei wawaine enane nago nagon
makokki qorodoge ket okanmami, rjo yei ketkele
gemami, erje yemo mosopine sunka ebon okan-

maike.” 6 Ea wane Anutu zonominane bano
gemamino maket bira nagu more ketkele gekei,

eso ene barn eyine naso binekine maine detki
pamaike, eao ukude iwaka so bar pibu wieake.
7 Dere geka okan okanmami, kine kine korop ea
enane kutko mosikei, onoka wane, ofo 1jine naso
banem wareynun okanmaike, ea wane.

Wet Wisika Gekene
8 Wet wisika geu, diam seleleine mau! Ninane
nabarnine, Satan, eye laion yale anaine anage, ene
me ene qotkawe raki paki ari lotke sari lotke
okane gemaike. 9 Nine mali malipko kito togogole
okorau, paki enje mapapkau kesiake, onoka wane
mida, pine mo detmami, ninane kimakopyine

doku tau tau magu mali malip korop kepe banem
ge arimami, ernano wikile iwa yewaka wakon-
wareke pamaike. 10 No pnine yemo nasomde
bamgoka wikile detpi, ea wane nadino Anutu,
mosop kine kine korop ea wane welaine, ofo
geli ewe zonom papa togon Kristo wano pamaike,
ea wane njidora newan nunge, orom bar yibuki
menargei, so togole togole, zonom, so nago nagon
mane 1jiboniake. 11 Egano zonomro takorakot pa
ariake! O, Weleka.

Don Qoi Qoine

12 Na don bamgo iwa Silas olatpe, ono gesiy
nane more gemaike, na erjane detpe kimane wele
okanmaike. Na pyine ma togolenjune more nar
gingumaile. Yemo iwa yale. Iwa yemo Anutu
wane don wet dereret. Nine ea wane kotino
gesoke togole okorakei. 13 Ninane kimakoppine,
doku tau tau magu mane Babilon kepeo gemami,
ene yaleka Anutujo mo ma wakonone biraonge,
edo ninane kaiwe maine, ra motpi sarimaike,
so miti medepne Mareko ene yaleka nine kaiwe
maine nibonmaike. 14 Nine mete au au eamo
wet maepyo doku tau tau magu gemami, wane
lulu zam zam aukei. Peamno maine Kristo wane
binek gemami, inano korop pawareake.

